Armenian Soccer ինտերնետ կայքը ներկայացնում է Զավէն Բադոյան-ի հարցազրույցը, որտեղ իմպուլսի եւ ազգային հավաքականի անդամը պատմում է իր մասին: 

Բոլոր թերթերը , ինտերնետ - կայքերը , ամսագրերը կարող են օգտագործել այս նյութը՝ նշելով բնօրինակը – www.armenian-soccer.com: Իրավունք չկա օգտագործելու այս նյութը վաճառքի կամ այլ մարքետինգային նպատակներով :

Երիտասարդական հավաքականի էտապը արդեն անցյալում է քեզ համար, օրերս էլ Վարդան Մինասյանը ազգայինի կազմն է հրապարակելու: Ի՞նչ հույսեր ու կանխատեսումներ ունես՝ հավաքականային քո կարիերայի մասով:
Գուշակել՝ կհրավիրի ինձ Վարդան Մինասյանը հավաքական, թե ոչ, չեմ կարող: Ամեն ինչ որոշում է իմ ցուցադրած խաղն առաջնությունում:

Վերջին հավաքին` միայն տեղի ֆուտբոլիստների մասնակցությամբ, դու հրավիրված էիր, ի՞նչ տպավորություններ թողեց:
Այո, իսկապես մասնակցում էի: Հավաքից տպավորություններս միայն դրական են, հաճելի: Մանավանդ որ հավաքի մասնակիցներից շատերին ճանաչում եմ դեռ երիտասարդական հավաքականից:
Ի՞նչ ես կարծում, երիտասարդականի ձեր սերունդն էսօր ազգայինում հստակ ասելիք ու անելիք, տեղ ունի՞:
Տաղանդավոր երիտասարդներ շատ կան: Բայց յուրաքաննչյուր ֆուտբոլիստ ամեն հերթական խաղում պիտի ապացուցի, որ արժանի է խաղալու թե՛ իր թիմում ու առավել եւս թե հավաքականում:

Իսկ ինքդ քեզ տեսնո՞ւմ ես ազգային հավաքականում..

Ես անում եմ ամեն ինչ, որպեսզի լավ հանդես գամ Հայաստանի առաջնությունում: Հույս ունեմ՝ մարզիչներն էլ կնատեն ինձ ու կհրավիրեն:

Կարիերայիդ էտապները կնկարագրե՞ս:

Կարիերաս Բարձրագույն խմբի առաջնությունում սկսել եմ 2006թ-ին՝ «Կիլիկիայում»: 2007թ-ի վերջում զորակոչվեցի բանակ, Կապանում էի ծառայում ու խաղացի տեղի «Գանձասարում»: Իսկ զորացրվելուց հետո հրավեր ստացա «Իմպուլսից», որտեղ էլ 
Կարիերայիդ ընթացքում մարզային թիմերը գերակայել են: Մարզային ու երեւանյան ֆուտբոլի միջեւ տարբերություն մե՞ծ է:
Հիմա Դիլիջանում եմ խաղում ու թե իմ, թե խաղընկերներիս համար կարեւոր է հենց էնտեղ խաղալը. Երկրպագուները Դիլիջանում մեզ շատ են աջակցում:

Երկրպագուները Երեւանում ու մարզերում տարբե՞ր են:

Կարծում եմ, տարբերություն չկա: Ի վերջո, յուրաքանչյուր երկրպագու ձգտում է ակտիվ երկրպագել իր թիմին:
Կարիերայիդ կապանյան փուլում դժվա՞ր չէր համատեղել բանակում ծառայությունը՝ ֆուտբոլի հետ:
Գուցե եւ դժվար էր, բայց շնորհիվ բարի մարդկանց աջակցության՝ բարեկամների, ընկերների, հրամանատարների, ես կարողացա համատեղել:
Իսկ ինֆրաստրուկտուրայի, վերաբերմունքի, դաշտերի, պարապմունքի հնարավորությունների տարբերություն կա՞ մարզայի ու երեւնայան ֆուտբոլի միջեւ:
Տարբերությունն առանձնապես մեծ չէ, կարելի է ասել՝ չկա: Իսկ դաշտերն էլ լավ խնամված են:

Հե՞շտ ես ադապտացվում մարզերին ու նոր մարդկանց:

Այո… Փորձը ցույց տվեց, որ դժվար չէ:
Իսկ ինչպիսի՞ն է մարզային թիմում հանդես եկող ֆուտբոլիստի առօրյան, ինչպիսին է հանգիստը ու կյանքը:

Մարզային, թե ոչ, այնքան էլ էական չէ: Ուղղակի մարզումների ու խաղերի ժամանակ պետք է հնարավորինս շատ հանգստանալ, որ պատրաստ լինեմ:
Դու ինքդ ի՞նչ հանգիստ ես նախըտրում: 

Նախընտրում եմ հանգստանալ տանը:
Ի՞նչ երաժշտություն, ֆիլմեր, ֆուտբոլից բացի այլ մարզաձեւեր, որոնք հետաքրրում են կամ զբաղվում/զբաղվել ես:

Թե՛ ֆիլմեր ու թե՛ երաժշտություն սիրում եմ: Դրանք իմ հանգստի մասնիկն են: Շատ եմ սիրում  «Modern talking» խումբը:

Շատ մարզիչների հետ ես աշխատել: Ովքե՞ր են անջնջելի հետք թողել քո ֆուտբոլային ձեռագրի վրա:

Երկար կթվեմ. Հրաչ Դալլաքյան, Սերժիկ Սարգսյան, Աշոտ բարսեղյան, ՍամվելՊետրոսյան, Վարուժան Սուքիասյան, Արմեն Գյուլբուդաղյանց… 

Ու՞մ ես քեզ պարտական համարում նրա համար, որ դու էսօր ֆուտբոլ ես խաղում՝ թե հենց քո շրջապատից, թե համաշխարահային ֆուտբոլի աստղերից ու թե մարզիչներից:

Այսօր ֆուտբոլ չէի խաղա, եթե հայրս 6 տարեկանում ինձ չտաներ ֆուտբոլի:
Քեզ ֆուտբոլում հաջողակ համարու՞մ ես:
Իհարկե:  Իսկ հաջողություններիցս մեկն էլ ծառայության ընթացքում խաղալն է: Բոլորին չէ, որ հաջողվում է համատեղել: Ընդհանրապես, հաջողությունը ֆուտբոլում կարեւոր դեր է խաղում:

Որո՞նք են նպատակներդ ֆուտբոլում ու ֆուտբոլ խաղալուդ նպատակները որոնք են:

Յուրաքանչյուր ֆուտբոլիստ երազում է՝ բարձրակարգ ակումբում խաղալ: Իսկ դրան, ինչպես յուրաքանչյուր նպատակի, միայն աշխատասիրությամբ ու մեծ հավատով կարելի է հասնել: իրագործումը քեզ համար ոնց ես տեսնում:

Իսկ ո՞ր առաջնությունում ու որ թիմում ես երազում խաղալ: 
Շատ եմ սիրում Իսպանիայի առաջնությունը: Իսկ երազանքներիս թիմը «Բարսելոնան» է:
Շնորհակալություն հարցազրույցի համար: Հաջողություններ ենք մաղթում քո ֆուտբոլային կարիերայում

Շնորհակալություն

